
ZJWETSKAMMEZAOL 

OFFISJEEL VÁSTELA O VESGEZET VAN REMUNJ 
VASTELAOVESGEZELSJAP „D'IV C/l/L» 

FOTO M. KOCH 

't seRjeus WAORÖ \m öe VORS 

't Mót gezag, det de Raode van XI, en alles waai 
daobie hemt, altied weer alles doon waat meugelik is, 
óm te kómme toet ein vastelaovesviering, zo as Re-
munj die gaer zuut. Ich mein auch te kinne sjtèlle, 
det zie dao aardig good in sjlage, en det de Remunjse 
carnaval nog altied eder jaor baeter weurd. De zittinge, 
de bals, d'n optoch, de sjtraotcarnaval: alles is eder 

jaar drökker, sjoonder en gezelliger. 
Vanzelfsjpraekend zeen v'r d'n Uul en de anger ge-
zelsjappe mit häör mitwèrkers dankbaar veur alles 
waat zie doon, en veur alles waat zie — mit opoffe­
ring döks van eige plezerkes — weite te bereike. 
Aevel zól d'r van ein werechtig lees gein sjpraoke 
zeen, as 't publiek neet mit deej, en, veur zover det 
individueel meugelik is, de zaak auch finansjieel zól 
sjteune. En det is noe krek waat ich wól zègke en 
wo de Remunjse vastelaovesgezelsjappe 't Remunjse 
publiek neet dankbaar genog veur kinne zeen: de 
sjpontane meneer, wo-op 't Remunjse publiek mit duit 
en de sjarmante meneer, wo-op [uitjes (die altied 
gemaak waere) euver de kop waere gezeen, is baove 
alle lof, en is, naeve 't werk van de organisators, de 
gróndjsjaag veur oze goje vastelaovend. 
Daorom miene oprechte dank aan de vastelaovesge­
zelsjappe veur waat zie weite te bringe en aan 't pu­
bliek veur zien plezerige mitwèrking en ziene sjteun. 
Ich wins Prins Rein II ein gooi regering, d'n Uul 
väöl sukses en ederein eine plezerige vastelaovend. 

VORS REIN. 

„Vrunj van Remunj? Vrunj van D'n Uur 

25 JAOR ö'n uul Remunj 

Väöl zolle het zich könne herinnere en mer ei paar 
könne neet meer zo wied trok dinke, mer 25 jaor geleje 
waerde in Remunj ein Vastelaovesgezelsjap opgerich 
det zich toet doel sjtelde de gooi vastelaovesviering 
in oos vadersjtad te bevordere. 
Auch namens de Raad van X I wil ich hiebie) de 
gelaegenheid waarnaeme biej 't vief-en-twintjig jaorig 
besjtaon van d'n Uul, ein waord van dank te bringe 
aan de oprichters en daen eerste Raod van X I die 
door häör werk en leefde veur de sjtad en de vastel­
aovend, d'n Uul höbbe gemaak toet ein gezelsjap det 
in alle windjsjtreke eine goojen indrök haet gebrach. 
Ein waord van dank auch aan alle mitwirkers die 
aan 't doel van d'n Uul höbbe mitgewirk. 

In 't bezonjer geit mienen dank oet nao Vors Lewie-
Zaliger en aan Guus Smeets, dae het gepresteerd haet 
25 jaor troew lid te blieve en dae in sjlechte tieje 
d'n Uul mit op de bein haet wete te haaje. 
E n toet sjlot ein hertelik waord van dank aan alle 
Remunjse miense omdet door häöre geldelike sjteun 
en enthousiasme veur de vastelaovend het meugelik 
is gewaes 25 jaor te könne besjtaon. 
Moog ich de haop oetsjpraeke det onger de kundige 
leijing van dit sjpeel door Vors Rein, d'n Uul ein 
nooit teveure gekinde bleuj periode geit kriege. 

P R I Z Z E D E N T T H I J S B I N G E N 

PROKLAMA5IE 
Veer, Rein d'n Tweede, 

nao 't gloriejeus herrieze van de Vas te ­

laovend in 1937, biej de Grasie van D'n 

Uul, Prins euver dees gooj en sjoon sjtad, 

aan alle Uule, Uulkes en Uulskuukes, en 

anger Raregekket 

SALUUT I 

- Bringe hulde aan Vors Rein. 

- Betuige oos begeistering veur Uch en de 

Vastelaovend. 

- Verzekere oze volledige inzat in 't veur-

gaon toet plezeer. 

- Danke ederein veur alle meujte gedaon 

om t fees weer meugelik te make. 

- Groete hertelik al degenige die jaomer 

genög dit jaor neet mit kinne doon. 

- Rope op toet euvergave en mitwerking 

aan de sjpas van oze sjone vastelaovend. 

- Drage d'n eine ob, d'n angere in geistig-

heid te euvertroeve. 

- Drage d'n angere op d'n eine mit gelieke 

muntj terök te betale. 

- Neudige oet öm mit 35.000 man aan d'n 

optoch deil te naeme - d'rin of d'r- naeve. 

Gaeve toet euverdinking: 

Samesjolinge van minder den twee man 

höbbe euver 't algemein weinig zin. 

Kelners, die geine lach op häör gezich 

höbbe, moge d'r geine opteikene. 

Pak Uchzelf biej de naas - laot det neet 

aan angere euver. 

Zeet geer de waereld drejje, den haet det 

nieks te make mit ruumtevaart. 

Muuziekante mit of zónger insjtrument 

motte det insjtrument neet vergaete te 

sjmere. 

Vergaet veural neet det „brögke nao de 

toekoms" en „sjtadsgeheurzale" fantastiese 

zake zeen. 

Heite alle Vastelaoves vrunj oet 't landj 

en van euver de päöl hertelik welkom. 

Winse ederein väöl plezeer. 

Bevaele aan, det me zieh in dees daag 

van plezeer begroet mit: 

ein óngeRein — 

FOTO M. KOCH 

V/astelaovend 1962 

Rein Pyls: 
Vors van Groot Remunj. 
Ere prezzident v. d'n Uul. 
Prins van Remunj in 1946 

Pr ins : Rein Creemers 

R A O D V A N E L L E F 

Prizzedënt: 
Algemein Zakes-
Finansies: 
Ceremonie-meister: 
Binnenlenjse zakes: 
Oppersj talmeister: 
Gezét: 
Kontak Garde: 
Kerntak Kepel: 
Feeskomitee: 

Thys Bingen 
Jo Roubroeks 
Sjarel Beltjens 
Hans Ebus 
Miel Gabriels 
Mart Poels 
Ernest Dahmen 
Pierre Voestermans 
Loek Hendrickx 
Jo Leenhouts 
Jo Minten 

„ Piet Minten 
„ Jos Gubbels 

Bonjteaovende -f- zittingen Hans Creemers 

Z J W E T S K A M M E Z A O L 

7 filozofe en 13 spiegeloge 

(Veur den inhalt van het. Zjwetskammezaol dreug 
neemes de verantjwaordelikheid. Die waerd van den 
eine op den angere gesjaove.) 

M I N I S T E R S V A N D E V O R S 

V A N D E V O R S 

Guus Smeets - Pierre Engelen - Thei Vaessen -
Lambert Meisters - Piet Tummers 

D A M E S G A R D E 

Kommandante: Lène Smeets 

Ans Groels 
Carla Krieger 
Lies Smeets 
Truus v. Herten 
Yvonne Via l 
Resi Knops 

Leje: 
Jeanne Krieger 
Annie Beurskens 
Mia Beurskens 
Mia Rutjens 
Henny Hubers 
T iny v. Soest 

P R I N S E K E P E L 

o.l.v. Sjang de Bock mit veerteen soliste 

Peter Houwen - Haofzenger 

Hoffotografe 
Mathieu Koch - Joep Korffmacher 

Hofkwaffeur Jo Minten 

. Hofsjchilder Dolf W o n g , Lun Hing 

K O M M A N D Ä Ö R S IN D E 
O R D E V A N V O R S L O W I E : 

Harrie I I I - Harrie Bäk 
Thei II - Thei Kohl 

G R O O T M E I S T E R S V A N D'N U U L 

De Aad-Prinse: 

1937 Thei I Mr. Th . van Geldrop 
1938 Thuur I Arth. Scheurs 
1939 Maan I Em. van den Broek 
1946 Rein I Rein Pijls 
1947 Guus I Aug. Odekerken 
1948 Zjaen I Mr. Eug. Geradts 
1949 Harry I Mr. H. Swagten 
1950 Harry II H. Nederveen 
1951 S jaak I J. Hosselet 
1953 W i m I W . Crijns 
1954 T w a n I A. van Bergen 
1955 Miel I E . Gabriels 
1956 Mathieu I M. Janssen 
1957 Richard I R. Le Haen 
1958 Zjaen II Eug. van Waegeningh 
1959 S jaak II J. van Reij 

en de Here: 

Mr. Paul Geradts 
J . Berger 
H. Loont Jens 
H. van Appeven 
G. Smeets 
H. Rademaekers 
P. Engelen 
Mr. Dr. R. Geuljans 
Mr. W . Hosselet 
A. Schrijnen 
Th . Reynaerdts 
Prof. Mr. Dr. G. Rüssel 
W . Sampers 

J. Cartigny 
F . Alers 
Th . Vaessen 
W . Franquinet 
R. Smeets 
Dr. Ir. H. Hartman 
Mr. R. Höppener 
P. van Crugten 
J . Janssens 
Dr. Y . N. Oosterbaan 
Jo Hansen 
A. Poell 
E . Cartigny 

Sjtraotverke van d'n Uul: Guus Smeets 
Grootste sjtraotverke van d'n Uul: Rein Pyls 

Ere-sjtraotverke van d'n Uul: 
Kapt. Herman v. d. Heuvel 

E R E - D A M E S V A N D ' N U U I , 

Mevrouw van den Broek-Janssens 
Mevrouw Crijns-Mestrom 
Mevrouw Engelen-Beiten 

Mevrouw Höppener-Raymakers 
Mevrouw Meisters-Ubben 

Mevrouw Pijls-Vanderheyden 
Mevrouw Rademaekers-Tonnaer 

Mevrouw Smeets-Welters 
Mevrouw Tummers-Meisters 
Mevrouw Vaessen-Stoffels 

Mevrouw Woltering-van den Broek 

O P T O C H T - K O M I T E E 1962 

Ernest Cartigny, veurzitter-sikkertaris 
Rum Thomassen, penningmeister 

Lèje: Pierre Engelen, Baer Allers, Hans Ebus, 
Baer Hawinkels, Frans Stoot 

Het Zjwetskammezaol 
D e insigste R e m u n j s e g e z e t , 

d i e n e e t b inne e in o e r nao 

v e r s j i e n e o p 't huuske h ingk . 

Aafgeloesterd gesjprek in het nuuj hoes 

veur aaj luuj aan het G e b r o o k tösse 

Ties 
en Angenis 

Ties: Dao zitte veer dan, Angenis, veur ós nuu) 
sjoon hoes aan 't Gebrook. Vinjs-tich het hiej auch 
zo gezellig? 

Angenis: Jao zeker, mer veer zitte hiej waal get 
wied van de sjtad aaf. Móste ze ós noe persé zo 
wied weg duuje? Ich had toch zo gaer ins aaf en 
toe gaon wanjele in ós nuuj Sjtadspark aan Hartem, 
mer te voot haer en trok is väöls te wied. 

Ties: Jeh, Angenis, op oze laeftied hove veer toch 
gein sjans meer te zeuke in ei park. Trouwens, hiej 
taegeneuver höbbe veer het nuuj euverdèk zjwum-
bad, wie neump me zo get: Sjportbatsefonds gluif 
ich. Het is toch waal fijn, det veer dao auch ins 
aaf en toe kinne gaon zjwumme. En sjwintjers kinne 
veer hiej vlak biej gaon sjaatse op de Iesklup. 

Angenis: Doe höbs geliek. Ties . Mer zègk, loester ins. 
Höbste al geheurd det Remunj ziene 35.000ste Uul 
haet ingehaold? 

Tres: Sjreef mer neet te hel, Angenis, dettet einen 
Uul is. Zègk mer leever det de erm van de Veldj-
muus zeen, de bein van de Kaketoes, het lief van 
Koelbertus en de res van D'n Uul, dan zeen ze 
allemaol kóntent. 

Angenis: Toch bóf dae 35.000ste effe, detter pront 
veur de Vastelaovend is aangekómme, dan kint-er 
nog juus mitdoon aan de kienjeroptoch. 

Ties: Zègk, höbste det geheurd van det plan van de 
middesjtandj, óm van de Kofa op de Mert eine 
kónzaerzaal te make, mit kaegelbane en van alles 
derbiej? 

Angenis: Jao. mer höbste auch geheurd waat de bör-
gemeister daovan haet gezag? Ei paar waeke veur-
det hae det plan van de middesjtandj kreeg, is eine 
partekleer biej hem gewees mit persies zón zellefde 
plan. 

Ties: Zo? Zól dae partekleer dan sóms zo sjlau zeen 
gewaes, óm de heel vereiniging van de midde­
sjtandj veur.ziene wage te sjpanne? En zól die mid-
desjtandjsvereiniging dan zo sjnugger zeen gewaes, 
zich daoveur te laote gebroeke? 

Angenis: Ich weit 't auch neet. Ties , mer vraemp is 't. 
Ich gluif trouwens, det-er nog waal anger plaatse 
zeen veur eine kónzaerzaal. Det ze noe mer zègke 
waat ze wille, mer aan den angere kantj van de 
tunnel ligk dae toch nog neet zo sjlech. 

Ties: Nou, det móste dan mer ins vraoge aan de 
winkcleers die dao wone. 

Angenis: Die anger aaj ménkes en aaj vruikes, die 
aan de Munstersjtraot wone, die kriege het good. 

Munstersjtraot aafbraeke en dao weer zón dingk 
neerzitte wie aan de Aoliesjtraot, det dan veur de 
eerste paar eeuwe de heel sjtraot blokkeert. W i e j 
vinjs-te, mich noe zo get?^ 

Ties: Och, Angenis. ze zeen in Remunj door de eeuwe 
haer altied flot gewaes mit aafbraeke. Daodoor 
höbs te hiej mer zo weinig sjoon, aaj boewwerke. 
En es-ze mich noe det bietje waat veer nog höbbe, 
auch veur de gróndj gooje. dan hove veer gaar 
neet sjtols meer te gaon op waat ós veurvaders 
höbbe gepresteerd. 

Angenis: Persies, Ties, zo is 't. Ich veur mich höb 
van det ze de 

manége gaon aafbraeke. al is det neet väöl sjoons. 
Dae Vee en Dee zal waal sjoonder waere, mer aan 

skes vas. wo de 

Ties : Dao höbste geliek in, Angenis. In alle sjtraote 
is het mich op vandaag ei leechsjpeel. Kiek mer ins 
op de boelvaars. In ozen tied kós me dao fijn gaon 
sjansc, mer wo mótte ze noe nao toe? 

Angenis: Neet zo triestig, Ties . D ' r komme taeges-

wäördig toch wie langer wie meer van die duuster 
kefeekes biej? Gangk mer ins kieke op de Veldj-
sjtraot, die zo langzamerhandj het Pigalle van 
Remunj waerd. 

Ties : Jao, en ich höb geheurd det den offeseer van 
sjustiesie zich aan het judo lere is. Hae gaet gezag 
det es-t-er in 't vervolg weer ins waerd gevochte 
in det Pigalle, det hae dan flink zal ingriepe. 

Angenis: Mót dae zich daoveur judo lere? Veer höbbe 
plies de Graaf toch auch nog? 

Ties : Ich höb groot nuujts geheurd, Angenis. 
Angenis: En det is? 
Ties: Z e zègke det dit jaor mit de vastelaovend veur 

het eers ins allein Remunjse leedjes door de luid-
sjpraekers in de winkelstraote zalle klinke. 

Angenis: , Nou, det zól óngerdehandj waal ins tied 
waere. Het veurig jaor wie det ich op den optoch 
sjtóng te wachte, meinde ich det ich verdwaald 
was örges in Pruusses. Alsmaar Pruussese vastel-
aovesleedjes, wovan de meiste luuj hiej nog nooit 
höbbe geheurd. En de Pruusse, die hiej kwaame 
kieke nao den optoch, zagte det ze dan baeter thoes 
kinne blieve. 

Ties: Nou, ich bön ins benuujd waat-er deze keer 
oet die luidsjpraekers kump. Het zól nog zo wied 
komme, det Veldeke zich dsonvt mós gaon bezig 
haaje. Die höbbe al zorg genóg óm de elders te 
lere, det ze häör kienjer de mooderstaal mótte lere. 

Angenis: Loesters dich nog waal ins nao de Riggio-
nale Omroop. Ties? 

Ties: Allein, es Fred Wysneus neet d'raan is. Dae wét 
jao nooit nieks angers euver Remunj te verteile, dan 
det me hiej zo en zoväöl „standen" haet. 

Angenis: Doe höbs geliek, Ties . Det is get van 50 jaor 
geleje en door neet-Remunjse waerd det nog altied 
aangegrepe, óm Remunj te kleinere. Trouwens, Ties , 
dao zeen auch waal ins echte Remunjse, die häör 
eigeste sjtad aafbraeke. en det terwiel ze toch alle 
raeje höbbe óm greuts op häör sjtedje te zeen. 

Ties: Och jao, Angenis. det ze noe mer zègke waat 
ze wille, mer ich vinj Remunj 't gezelligste p'.aetske 
van de ganse waereld. Dae det neet gluif. mót mer 
ins ei tiedje weggaon, dan veult-er t waal. O f 
vraog 't mer ins aan oze kapitein van den Heuvel, 
dae de ganse waereld róndj veurt. mer dae zich 
hiej in Remunj 't béste van euveral thoes veult. 

Angenis: Z o is het: de Remunjeneer is väöls te be-
sjeije. angers zól d'r auch allang höbbe geprotesteerd 
taege het feit, det ze in Mejstreech ei sjtasdjbecld 

prichte veur Ruys de Bai 

eine echte Remunjse jóng? Sjtél dich veur, det veer 
in Remunj ei sjtandjbeeld hadde opgerich veur 
Minckeleers, ómdet veer hiej zien gaas gebroeke . . . 
W a a t zólle ze dao in Mesjtreech van gezag höbbe? 

Angenis: Doe höbs geliek. Ties , Ruys hr.et waal ei 
paar jaor in Mesjtreech gewoond, mer hae kump 
van Remunj. Hae is gebaore op de Zjwamaeker-
sjtraot. in het hoes van René, en dao móste ze 
toch op zien mins ei gedinkplaat of zo get make. 
Mer 't béste waar 't, es ze det sjtandjbeeld in 

Ties: Jao, angers geit 't ós pront wie mit det verzits-
monument op het Zjwartbrook. Det is bedoeld veur 
de heel provincie, mer noe höbbe ze in Vallekeberg 
op de Cauberg auch ei monument geboewd en de 
V.V.V. van Vallekeberg zaet. det dét het Limburgs 
monument is. 

Angenis: Het is te gek óm los te loupe. Mer ich 
zègk dich nog ins: de Remunjeneer is väöls te 
besjeije. Hae leet zich väöls te gauw kieste. 

Ties: Kóm, Angenis, ich gaon ins opsjtappe. 
Angenis: Jao Ties, toet eine volgende keer! 

r 

Aöpelik dank aan de voelniskerre, die jaorelank zo'n oet-

sjtaekende verkeezingsreklaam veur ós höbbe gemaak ônger 

't motto: Houd Uw stad Rein 

Vors REIN en Prins REIN 

KLEIN KELEEZJE 
fibberwarie 1962 

W i e langer wie meer kriege de sjtedente 't in häören 
daets óm wie langer wie langer eweg te blieve mit de 
wintjersjportfekansie. De giepsleveranseers weite zich 
geine raod en de beelde in de neogotiese kérke waere 
dan auch wie langer wie raarder, det wilt zegke wie 
langer wie minder, 't' Gemeintebesjtuur zit dao auch 
euver in en haet roeps de wèrkhoezer van Dokter 
Kuppers gekoch. Noe kinne ze in de wintjersjport 
weer veuraan. Z o deent de kuituur van Remunj de 
kultus van de sjport. 

Daoveur zól der deze keer gei groot keleezje gegaeve 
waere en allein mer ei klein. W a e m zich genóg be-
gaajd haet op 't groot keleezje kint jao altied euver-
gaon nao ' f klein en me zuut det dan auch geregeld 
gebeure. 

Dao waar 't veurig jaor gesjpraoke gewaore euver 
den alewege veuroetgank van de sjtad. Dao höbbe 
zich obbernuuj schrikkeleke teikene van veurgedaon. 
't Meis opvallend is waal de kóms van de grote 
winkels en 't sjoonste daobiej is de geisdrif womit 
ze wèlkóm waere geheite. Naodet me ze 25 jaor haet 
taegehaaje zeen ze noe opins van Europees allure. AI 
kint me nog waal den ein of angere van oze midde­
sjtandj heure sjpraeke (biej vergaet, det sjprik) van 
gee-vee & dee. 

W a a t auch raar is biej die zake, is, det zie zo sjlech 
Remunjs kinne. Z o sjprik me toch van berves en neet 
van bervoets en woveur mót me noe veur kees nao 

touwtje-jes neet duutelek derveur oet komme, det ze 

ieferig? W i e Hoofaalmozeneer Verheggen van 't Ke­
leezje Geheim Kamerheer waerde haet zie det tóch 
bekind gemaak wiewaal de Paus nog zo had gezag, 
det 't geheim mós blieve. De Börgemeister van Mes j ­
treech is auch Geheim Kamerheer mer det is ein anger 
zaak. Det kós neet sjtil gehaaje waere ómdet daen 
heer aktief deens geit doon in Rome. „Mét de gauwwe 
pot loupe" neume ze det in Mesjtreech. Bah. Dan 
drökke ze zich in Remunj toch fetsuundeleker oet. 
Jao, die Tan t is nut op good nuusj. Auch in weten-
sjappelek opzich is zie heel good geïnfermeerd. Zie 
haet ós weite mit te deile, det den Oreopithicus ge-
vónjen is. Det is eine miens, dae 12 meljoen jaor 
geleje gelaef haet. Mer in nóg wetensjappeleker kringe 
is mich gezag gewaore, det ze noe dae van 13 meljoen 
jaor gevónje höbbe. Det zal dan waal den ajen oreo­
pithicus zeen. 

Oos Tan t haet auch nao Oe Tant gesjreve of ter der 
nieks veur veulde ziene braobanse naam te ver-
angere in eine limbörgse en auch Oos Tan t te heite. 
Mer dae haet laote wei*e, det „Oe" 't zelfde waar 
es „Heer" of „Meister", en dao haet oos Tan t neet 
van trok. 

Dao kump auch ein grote ekspeziesie op Hattem. 
Eers wólle ze die „Roermond nu" neume in nao-
volging van Breda. Mer ómdet noe ederein achteraaf 
van Breda zaet, det dae fransen titel mer sjoon is oet-
gekómme, dörve ze dao in Remunj neet aan. W a a l 
jaomerig veur al die naakse roepzek in oos sjtad. 
Jao, euveral veuroetgangk. Auch oos geisteleke here 
moge noe eindelek doon waat sómmege van häör al 
deje. Ein hollanse daam in Remunj zag dan auch heel 
greuts: „Nu mogen ze hier, net als bij ons, ook een 
broek dragen." W a a t neet wegnump, det t ideaal 
van eine richtege pesjtoor nog altied blief: de Vesu-
vius. Dae rouk namelek de gansen daag en dan zegke 

DET ZEEN PAS LUVJ 

De Vorstemöts waerde 
gesjónke door de 

GEBRS. MINTEN 

De prinsemöts waerde rol ges 
tradisie gesjónke door 

LEISTOKS 
! .~.y.--n~u-uV_-. • * « • • • ^ . « i w .« « — . « , «O 

Neet vreijele 
Mer dweijele 

Op de Boelvaar bie Sjra 
Dao waar de zaak aan 't leke 
En wie me in de kelder keek, 
W a a t bleek? 
De waterleijing leek. 

Dus kwaam de man van det bedrief 
Biej Sjra nao 't leke kieke, 
W a a t bleek? 
Het sjtadsriool waar leek. 

Toen kwaam bie Sjra de man 
Van 't sjtadsriool ins kieke, 
Dae zach det hem toch bleek: 
,,De waterleijing leek". 

Mer waterleijing die hooi vol 
Det 't neet biej häör kos leke 
Dus kwame twee men van de sjtad 
Die t geval bekeke. 

Nao t kieke kwame weer twee men 
Mit sjöppe en ein kerke, 
Die moste wie det het zo sjeen 
Aan 't geval gaon wirke. 

Zie dreijde cigaretjes zich 
portiek get moele. 

Omdet het als-mer leke bleef 
Ging Sjra ins informere 

Gaot dus mer weer ins nao 't sjtadhoes 
Nao openbare zake. 

Om ins te komme loere, 
Mer wirkluuj, zach me, die zeen raar 
Dus kos 't nog waal get doere 

Toen barsde eine goojen daag 
De sjtoep bie Sjra \ 

Vief waeke neet geslaope. 

t Riool waar leek. 
W a o r gebeurd, t Haet nog langer gedoerd, mer dao 
is gein plaats in deez gezet om 't versje nog langer 
te make. 

S J P I E N Z E R 

(Ingesjik sjtök) 
Lieve redaksie van het zwetskammezaal 
Ik hoop dat gij weer drin zet wat ik u schik pront 
wie de vorige keren en ik ben blij dat wij weer enen 
nieuwen vors hebben das goed want een vors moet er 
zijn dan hebben alle raden van elf in roermond van­
zelf meer kans om samen wat te maken en daarom 
wens ik de vors perfisiat en ook allemaal de raden 
van elf ik ken hem wel van aanziens maar hij kent 
mij toch niet en vader zegt dat het een goeje is en 
dat zal dan wel en als hij nu maar zorg dat wij geen 
school hebben met de vastelavesdaag en dat hij veel 
rondtrek met meziek door de stad das lollig ik en 
ons Nel verklejen ons met de kinderoptoch en waarom 
geven ze ons geen prijzen wie met de grote optoch 
dan maakden wij ons nog veel mooier en zo en ze 
hebben ja geld genoeg want alle keren is de zaal van 
den uil uitverkoch nu die jonge raad draan is en die 
oude weg zijn alleen de meester van de school van ons 
Nel bij de urselinnen die is nog drin maar die is ook 
van de palmebessem optoch en van de sint merten 
optoch en van de onnozele kinderen optoch dus die 
kan wat van optochte en zo maar nu moet ik op­
horen want ik moet met ons nel nog voor zes uren 
naar de winkel voor een mommegezich. 

J E U K E . 

Naosjrif van de redactie: Jeuke mot zich ins Remunjs 
lere. 

REMUNJ IS EIN AGRARIES CENTRUM. 

MP 

in de baar sjteit achter de baar 

eine „landman"... 

W i e ze op t Poskantoor achter Kloosterwandj ins 

e oet Namen in 
Belsj, det aan Sinterklaos vroog öm get sjpeelgood. 
haet t perseneel geldj biejein gebrach öm det kiendj 
get te koupe. t Kwaam in alle gezette te sjtaon en 
det brach Sjeng op het idee, öm t auch ins te 

„Leevc Sinterklaos' . zo sjreef-t-er, „ich hob dringend 
250 gölde neudig." 

Op t poskantoor hadde ze weer kömpassie en weer 
ging eine mit de möts röndj, öm cente op te haole. 
Z o krege ze 150 gölde biejein cn die waerde oet 
naam van Sinterklaos aan Sjeng gesjik. 
Dao sjreef dac eine nuuje breef: „Leeve Sinterklaos. 
Bedank veur de 150 gölde. Ich had aevel gevraog 
veur 250 gölde. Die höngerd gölde zalle ze zieh biej 
de Pos waal gerats höbbe." 

NUJAORSRAEJE 
VAN HET JAOR 1992 

Beste börgers van Remunj! 

Es veer zo ins óm ós haer kieke in de waereld. dan 
sjleit de sjrik ós óm 't hert. De lesten tied heurt me 
de politici mer nieks es rammele mit rakette en atoom-
bómme. De waereld waerd sjteeds sjlechter en es veer 
de teug van op vandaag vergelieke mit die van zó n 
dertig jaor geleje, dan is ze d'r hel op achteroet 

Toen dansde me allein nog mer de twist, mer op 
vandaag danse ze de Sjottes en de Polleka, óm nog 
mer neet te sjpraeke van de wals, dae lichzinnige dans, 
wobiej jóng en maedje nieks doon es róndj drejje. Ein 

W a a t ós gemeinte betruf. béste börgers. kinne veer 
eederein gerös sjtèlle. Het zuut d'r nao oet, det de 

geboewd waerde door ós veurgesjlach, noe waal binne 
ein jaor of vieftig aafgelos zalle zeen. 

D'r zeen planne in besjpraeking, óm eine nuuje sjouw-
burg te boewe. Veer zeen nog altied aan het zeuke 
nao de béste plaats. Mesjiens is-t-er waal eine parte-
kleer, dae de middesjtandj veur zien kerke wét te 
sjpanne óm op de Mert eine sjouwburg mit kaegelbaan 
te boewe. 

Probleem nómmer ein van de sjtad is de woningnood. 
Op 1 jannewarie 1992 sjtónge 1375 miense op de lies, 
die ein hoes zeuke. Het kommende jaor zalle veer 

. dao 74 nuuj hoezer veur boewe. Geer wét, béste 
börgers, det Remunj geine boewriepe gróndj besjik-
baar haet. Veer zalle eers Herte, Lin, Zjwame en de 
Ruiver mótte annexere, want veer höbbe gaar nieks 
meer. Haait mer gooje mood, euver ein jaor of ónger-
half kinne veer weer veuroet. 

Auch is-t-er good nuujts euver de binnesjtad. Zojuus 
is-t-er euvereinsjtumming bereik euver de aankoup van 
de Sjteine Trappe in de Aoliestjtraot. Dae kas sjtóng 
ós allang in de waeg en noe kinne dao sjoon grote 
winkels kómme. Pront wie destieds. Achter Klooster­
wandj höbbe de middesjtenjers zich al mit de hongerde 
kómme melje, naodet ze op de vergadering zo op 
haöre poot hadde gesjpeeld. 

Mit de industrie geit 't flot. Veer hove op den Daal-
akker nog mer ein paar sjtökskes gróndj te ónteigene 
en dan kinne veer beginne. Auch de mien in Vlorop 
buudj veuroetzichte en de waeg op de Melickerhei 
is bekans klaor. 

Toe t ós grote bliejsjap kinne veer melje, det 't Her­
menies Paviljoen op de Kepelderwaeg ein grote ver-
nuujing haet óngergange. D r zeen nuuj naegel in de 
moere gesjlage, wo 't orkes van Mönchengladbach biej 
't volgende kónzaer de jes aan op kint hange en in de 
baar höbbe ze ganse nuuj grammofoonplate aangesjaf. 
Zelfs is de dansvloer obbernuuj geboend en det is 
toch waal ein heel grote verbaetering. 

In naovolging van De Gruyter gaon binnekórt nog ein 
deil zakeluuj op Sjteinwaeg en Hamsjtraot häör win-
kelrame toe make mit zjwarte sjtein, wodoor de sjtad 
ein väöl rianter aanzeen geit kriege. 

Het G . E . B , geit 't zien klantje nog gemekkelikker 
make« In 't vervolg mótte de miense, die ein nuuj 
aansjloeting aan gaas . en elektries wille höbbe, zich 
zellef de maeter gaon haole aan 't Boetenop en zellef 
ein gaat in de gróndj grave óm de kabels aanein te 
make. Aanvraoge op 't Poskantoor, want aan 't Boe­
tenop mót 't röstig zeen. Al die luuj aan 't loket! 

Geer zeet, béste börgers, aan alle kantje is-t-er veur-
oetgangk. Tout va trés bien, madame la marquise, en 
ós kan nieks gebeure. Ein zalig nujaor allemaol. 

Matties kump toes sjc 
al in béd lik kiek zie 
van oetdoon en ziweii 

Zien vrouw die 
r gezich 't sjpeel 
aan. Opins sjteit 

w vreug: En wie 
•aet Matties: wa-
;r voorbiej kümp! 

amers. De keuke 
idam aan An wo 

An: „Doot det 

Sjeng had versjrikkelikke boekpien en hae klaagde 
zienc nood mer sjteeds bie ziene vrundj Kcuh, dae det 
gezeiver op ein gegaeve ougeblik meug waerde. „Noe 
sjei mèr ins oet Sjeng", zag t'r. „Doe mós ins good 
aete, want alles waat laeg is duit pien". 
„Och Keub, noe weit ich auch wooróm dets dich 
altied z o n koppien höbs". 

Lei-eng zit mit zien sjael gezich in de sjpeegel te 
kieke, en sjöd ziene kóp. Vreug ziene vrundj Maan 
— tösse haokskes, auch gein sjoonheid -£ Bös te 
neet kóntent euver dichzelf?" 

Zaet Lerèng: „Mien mooder zach vreuger altied det 
ich beeldsjoon gewaes mót zeen, veurdet de zeguin-
ders mich vertoesj höbbe". 

Mit de kirmes hadde ze bie Toon in de kefee eine hulp 
keüner. Gein groot leech. Eine klantj vreug waat d'r 
betale mót. Te l t d n ober . . . twee-veer-zeve-nege . . . 
dat is laot ins k i e k e . . . zegk kint g'r dei neet nog 
ein drinke? Dan is 't pront veer golje. 

REMUNJSE BEGREPPE INBEELD 

De Munsterpleinwals 

Ei lestig pertret 

ónger zjwaore drök 

M O R G E GAON V'R NAO de M A O N 

Vastelaores sjlager 1961-'62 d'n Uul" Remunj 

Teks en meslek Peter Houwen 

Hofsenger van d'n Vul 

W A A T T ' R T E doon is: 
Z A O T E R D A A G 3 MAART: 

3 O E R E 33: Taege dezen tied zal Prins R E I N II van Groot Remunj. 
aafgehaold waere aan de sjtasié door Vors Rein van Groot Remunj, Menisters 
van de Vors, de Raod van EUef van d'n Uul, Veldjmuus, Kaketoes, Katers, 
de Damesgarde, Aad Prinse en de Keuninklike Hermenie. 
De Prins zal óntvange waere door de Hoog Men van 't Sjpaor. Eine versjlaag-
gaever van d'n Uul zal Uch det allemaol aan de mikrefoon door eine hel-
sjpaeker verteile. 

4 O E R E 11: Mit meziek van de Keuninkleke Hermenie en anger Vastel-
aovends Kepelle truk de Prins en Zie gevolg dan euver 't Sjtasieplein, Ham­
sjtraot, 't Munsterplein, de Sjteinwaeg, de Verkesmert en de Mert nao 't 
Sjtadhoes. 

4 O E R E 33: Offesjeel Insjtallasie van oze neuje Vors Rein van Groot 
Remunj, dao nao insjtallasie van Prins R E I N II van Groot Remunj, 
Aaftraeje van de Gemeinteraod. Euvergaeve van de sjleutels van de sjtad 
aan de Prins. Der nao geit de Gemeinteraod veur veer daag mit fekansie. 

6 O E R E 11: Börgemeister en Sjaepe bringe een taegebezeuk in 't Uule-
palies. 

8 O E R E 33: 
Hermenie. 

Geit 't nao de bel van de P.T.T. en van de Keuninklikke 

ZÓNDAAG 4 MAART: 

3 O E R E 11: Groten optocht van waal doezjend klein Uulskuukskes. 

5 O E R E 11: Prins R E I N II hilt reseptie in 't Uule palies. 

8 O E R E 33: Bezeuk aan de bel van de Blage krenskes (ingesjtuufs) en 
de Keuninklikke Zangk en Meziek Vereineging. 

MAONDAAG 5 MAART: 

9 O E R E 11: W i e 't meugelik is, begriep geine miens: heel het Uulegezjel-
schap geit nao 't Sannetoriejum in Haör em auch de Kranke Vastelaovends 
waermte te bringe. 

2 O E R E 11: Ops j telle veur de Grote Vastelaoves optoch dae óm 3 oere 11 
begint. 
Dao waerd getrokke: 
Zwartbrooksjtraot — Minderbroedersjtraot — Neersjtraot «-* Ónger aan de 
Mert — Mert — Verkesmert — Sjteinwaeg — Munsterplein — Hamsjtraot 
— Sjtasieplein. De kop van de grote optoch sjteit bij de Paerssjtal. 

5 O E R E 30: Vors Rein van Groot Remunj hilt reseptie in het Uule Pelies. 

9 O E R E 11: Grote paradentalsj door de sjtad mit bezeuk aan inkel ke-

feekes. 

DINSDAG 6 MAART: 

3 O E R E 11: Vanaaf 't Uulepelies trek de ganse sjtoet nao de W e r f veur 
't Bacchusdrieve. Van de Sjteine Brok waerd Bacchus de Roer in gedreve 
es simbolies besjloet van de Vastelaovend. 

5 O E R E 11: Bezeuk aan de kienjer van de Sjteine Trappe. 

9 O E R E 11: Bezeuk aan inkel kefees. 

11 O E R E 11: Offesjeel sjloeting van de Vastelaovend in 't Uulepelies. 


